
sþ. 51. Tillaga til þingsályktunar [48. mál]
um hagnýtingu jarðhita til ræktunar og rannsóknir í þágu garðyrkju.

Flm.: Ásgeir Pétursson.

Alþingi ályktar að skora á ríkisstjórnina að láta hefja skipulegar, fræðilegar
rannsóknir á því, hvernig jarðhiti verði bezt hagnýttur til garðyrkju í landinu. Verði
Í því efni einkum kannað, hvaða efni reynist bczt til flutnings á heitu vatni og til
byggingar gróðurhúsa. Þá verði og rannsakað, hvort unnt sé að draga úr byggingar-
kostnaði gróðurhúsa, t. d. með samræmingu í byggingaraðferðum og stærð gróður-
húsa, smíði einstakra húshluta og tæknibúnaðar þeirra. Beinist rannsóknin einnig
að því að auka hagnýta þekkingu á sviði jarðvegsfræði, áburðarþarfar og gróður-
vals, á sviði gróðurhúsaræktunar og garðyrkju almennt.

Greinargerð .

Jarðhitinn á Íslandi er enn sem komið er einkum notaður til upphitunar húsa
og til ræktunar í gróðurhúsum. ÞvÍ fólki, sem framfæri sitt hefur af slíkri garðyrkju,
fer stöðugt fjölgandi, og flatarmál þess gróðurlendis, sem er undir gleri, fer einnig
vaxandi. Hefur og neyzla gróðurhúsaafurða farið vaxandi hin síðari árin. Ljóst er
þó, að það er einatt handahóf'skennt, hvernig gr óðurhús eru byggð, enda liggja ekki
fyrir upplýsingar um það, hvaða byggingarefni séu haldbezt og ódýrust til þessara
nota. Þá brestur einnig á um, að framkvæmdar hafi verið ýtarlegar jarðvegs- og
áburðarrannsóknir, sem þó gætu orðið undirstaða aukinnar hagkvæmni um rekstur
gróðurhúsa og aukið uppskeru í þeim.

Þá ber og nauðsyn til þess að rannsaka, hvaða gerð leiðslna sé endingarbezt og
ódýrust, svo og hvaða tæknibúnaður við vökvun og loftræstingu sé hagkvæmastur,
Kunnugt er nú, að miklar framfarir hafa orðið Í plastiðnaði, og væri því ástæða til
þess að rannsaka, hvort ný efni á því sviði kynnu að geta leyst glerið af hólmi, sem
enn CI' að mestu notað til þess að klæða gróðurhúsin.

Samþykkt og framkvæmd þessarar þingsályktunartillögu gæti orðið til þess að
greiða talsvert fyrir garðyrkjunni í landinu og auka framleiðslu grænmetis og ávaxta.
Enn fremur gæti sú framkvæmd leitt til lækkaðs framleiðsluverðs þessara þýðingar-
miklu landbúnaðarafurða.

Gert er ráð fyrir því, að starfandi rannsóknastofnanir atvinnuveganna fram-
kvæmi rannsóknir þær, sem fjallað er um í þessari þingsályktunartillögu.


